
ՀՈՂԱՄԱՍ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ 
ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ

Հիմք ընդունելով Հայաստանի Հանրապետության քաղաքացիական օրենսգրքի  205-րդ հոդվածը, Հայաստանի Հանրապետության հողային օրենսգրքի 75-րդ հոդվածի 1-ին մասի 2-րդ ենթակետը, «Պետական ոչ առևտրային կազմակերպությունների մասին» օրենքի 5-րդ հոդվածի 2-րդ մասը` Հայաստանի Հանրապետության կառավարությունը որոշում է.
1. Հայաստանի Հանրապետության սեփականություն հանդիսացող Պետական գույքի կառավարման կոմիտեի տնօրինության Հայաստանի Հանրապետության Տավուշի մարզ, քաղաք Բերդ, Հ. Նահապետի փողոց 22/1 հասցեում գտնվող 0.03724 հա հողամասը (այսուհետ՝ հողամաս) հետ վերցնել «Բերդի ավագ դպրոց» պետական ոչ առևտրային կազմակերպությունից և «Թումոն տուփի մեջ» կրթական ծրագիր իրականացնելու նպատակով Թումո շարժական կենտրոն կառուցելու համար՝ ծրագրի իրականացման համար նախատեսված ժամկետով, անհատույց օգտագործման իրավունքով հանձնել Սիմոնյան կրթական հիմնադրամին (այսուհետ՝ Հիմնադրամ):  
2. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում, «Բերդի ավագ դպրոց» պետական ոչ առևտրային կազմակերպության հետ կնքել 25.05.2016թ. կնքված անշարժ գույքի անհատույց օգտագործման թիվ 53/0016 պայմանագրում սույն որոշումից բխող փոփոխություններ կատարելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման Հիմնադրամի միջոցների հաշվին:
3. Առաջարկել Բերդ համայնքի ղեկավարին՝ սույն որոշման 2-րդ կետում նշված աշխատանքների ավարտից հետո, երկամսյա ժամկետում, Հիմնադրամի հետ կնքել սույն որոշման 1-ին կետում նշված հողամասի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ.
1) Ընդունելության ժամանակ տեղերի սահմանափակ լինելու դեպքում «Թումոն տուփի մեջ» կրթական ծրագրից օգտվելու համար հերթի առաջնայնությունը տրվում է «Բերդի ավագ դպրոց» պետական ոչ առևտրային կազմակերպության 15 և ավելի տարեկան աշակերտներին,
2) պայմանագրով սահմանված պարտավորությունների կատարման նկատմամբ հսկողությունն իրականացվելու է Պետական գույքի կառավարման կոմիտեի կողմից,
3) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Հիմնադրամի միջոցների հաշվին: 
4. Առաջարկել Բերդ համայնքի ղեկավարին՝ սույն որոշման 3-րդ կետում նշված աշխատանքների ավարտից հետո, մեկամսյա ժամկետում, Պետական գույքի կառավարման կոմիտեի նախագահի և Հիմնադրամի գլխավոր տնօրենի հետ համատեղ իրականացնել սույն որոշման 1-ին կետում նշված հողամասի հանձնման-ընդունման աշխատանքների կատարումը: 

«ՀՈՂԱՄԱՍ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Սիմոնյան կրթական հիմնադրամը համապատասխան գրություններով դիմել է ՀՀ կրթության, գիտության, մշակույթի և սպորտի նախարարություն և Պետական գույքի կառավարման կոմիտե՝ «Բերդի ավագ դպրոց» ՊՈԱԿ-ին անհատույց օգտագործման իրավունքով հանձնված ՀՀ Տավուշի մարզ, ք. Բերդ, Հայկ Նահապետի փողոց 22/1 հասցեում գտնվող անշարժ գույքից 270.0 քառ. մետր մակերեսով հողամասը Թումո շարժական կենտրոն կառուցելու և «Թումոն տուփի մեջ» կրթական ծրագիր իրականացնելու նպատակով հիմնադրամին անհատույց օգտագործման իրավունքով տրամադրելու խնդրանքով:
Հիմք ընդունելով Սիմոնյան կրթական հիմնադրամի կողմից իրականացվող «Թումո ստեղծարար տեխնոլոգիաների կենտրոններ» ծրագրի մասին ՀՀ փոխվարչապետ Տիգրան Ավինյանի 2019 թվականի դեկտեմբերի 24-ի N 950-Ա որոշումը, ինչպես նաև հաշվի առնելով, որ «Թումոն տուփի մեջ» կրթական ծրագիրը հանդիսանում է «Թումո ստեղծարար տեխնոլոգիաների կենտրոններ» ծրագրի մաս, Պետական գույքի կառավարման կոմիտեն՝ կարևորելով Սիմոնյան կրթական հիմնադրամի կողմից իրականացվող ծրագրերը, ինչպես նաև «Բերդի ավագ դպրոց» ՊՈԱԿ-ի կառավարման լիազորությունն իրականացնող մարմնի՝ ՀՀ կրթության, գիտության, մշակույթի և սպորտի նախարարության համաձայնությունը, մշակել է «Հողամաս հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը, որով առաջարկվում է ՀՀ Տավուշի մարզ, քաղաք Բերդ, Հայկ Նահապետի փողոց 22/1 հասցեում գտնվող անշարժ գույքից չափագրման արդյունքում ստացված 0.03724 հա հողամասը հետ վերցնել «Բերդի ավագ դպրոց» պետական ոչ առևտրային կազմակերպությունից և անհատույց օգտագործման իրավունքով հանձնել Սիմոնյան կրթական հիմնադրամին՝ մինչև ծրագրի իրականացման համար նախատեսված ժամկետի ավարտը:

ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
«Հողամաս հետ վերցնելու և անհատույց օգտագործման իրավունքով հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

ՏԵՂԵԿԱՆՔ
«Հողամաս հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց մասին
	«Հողամաս հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագիծը մշակվել է ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի կողմից:






ԱՄՓՈՓԱԹԵՐԹ
«Հողամաս հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	          Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ ֆինանսների նախարարություն 03.06.2020թ.
թիվ 01/8-2/8058-2020
	Որոշման նախագծի վերաբերյալ առարկություններ չունի
	
	

	


ՀՀ կրթության, գիտության, մշակույթի և սպորտի  նախարարություն 
27.05.2020թ. թիվ 01/12-1/12647-20

	Առաջարկում է նախագծի 2-րդ կետում ««Բերդի ավագ դպրոց» պետական ոչ առևտրային կազմակերպության միջոցների հաշվին» բառերը փոխարինել «Հիմնադրամի միջոցների հաշվին» բառերով:
Միաժամանակ առաջարկում եմ նախագիծը լրացնել նոր կետերով, համաձայն որոնց՝ «Թումոն տուփի մեջ» կրթական ծրագիր իրականացնելու համար նախատեսված ժամկետի ավարտից հետո, ինչպես նաև ժամկետի երկարաձգման դեպքում Հայաստանի Հանրապետության Տավուշի մարզ, քաղաք Բերդ, Հ. Նահապետի փողոց 22/1 հասցեում գտնվող 0.03724 հա հողամասի հետագա օգտագործման հարցը քննարկվելու է ՀՀ կրթության, գիտության, մշակույթի և սպորտի նախարարության հետ, իսկ «Բերդի ավագ դպրոց» պետական ոչ առևտրային կազմակերպության աշակերտների համար սահմանվելու են ծրագրից օգտվելու արտոնություններ:

	Ընդունվել է 







Ծրագրի ավարտից հետո հողամասի հետագա տնօրինման վերաբերյալ Նախագծում նոր դրույթ նախատեսելը նպատակահարմար չէ: Հողամասի հետագա տնօրինման հարցին կանդրադառնանք ծրագրի ավարտից հետո:
Ինչ վերաբերում է աշակերտների համար ծրագրից օգտվելու արտոնություններ սահմանվելուն, համաձայն Սիմոնյան կրթական հիմնադրամի կողմից Կոմիտեին ներկայացված տեղեկատվության՝ Թումո ծրագրին կարող է մասնակցել 12-ից 18 տարեկան յուրաքանչյուր ոք։ Ծրագիրը ամբողջությամբ անվճար է բոլոր մասնակիցների համար։ Ընդունելությունը իրականացվում է հերթագրման սկզբունքով։ Այն դեպքերում, երբ տեղերի սահմանափակ լինելու պատճառով առաջանում է սպասողների ցանկ, հերթի առաջնայնությունը տրվում է 15 և ավելի տարեկան աշակերտներին։ Ուստի նախարարության առաջարկությունը՝ «Բերդի ավագ դպրոց» պետական ոչ առևտրային կազմակերպության աշակերտների համար ծրագրից օգտվելու արտոնություններ սահմանելու մասին, համարում են իրագործելի։ 
	Կատարվել է համապատասխան փոփոխություն

	ՀՀ կադաստրի կոմիտե 
02.06.2020թ. թիվ ՍԹ/2966-2020

